
Notat til administrasjonsutvalet om deltid

Hordaland fylkeskommune har ei målsetting om å få redusert omfanget av uønska deltid. Dette følgjer av 

fylkesutvalsak 110/12;

«I arbeidet med å redusere omfanget av uønska deltid vert det lagt opp til følgjande tiltak i Hordaland 
fylkeskommune:

1. Hordaland fylkeskommune skal arbeide for å få ned talet på deltid gjennom aktiv bruk av lov- og 
regelverket ved rekruttering.

2. Det blir lagt ytterlegare til rette for at deltidstilsette kan få tilbod om arbeid på tvers i eininga t.d. ved å 
ha fleire stillingar.

3. Deltidsproblematikken blir sett på dagsorden i møte med hovudtillitsvalde minst ein gong kvart år.
4. Det blir sett i gang eit arbeid for å kartlegge omfanget av uønska deltid i fylkeskommunen og spesielt 

sjå på kvifor deltid er så utbredt i einskilde sektorer.
5. Fylkesutvalet ber om å få halvårleg rapportering».

I eiga meldingssak til administrasjonsutvalet til dette møte vert det vist til administrativt vedtak om etablering

av ei ordning i HFK med intern utlysing av ledige faste og mellombelse stillingar innafor områda 

kontorpersonell, lærarar, miljøarbeidarar og reinhaldarar som tiltak for å få ned talet på uønska deltid. 

Ordninga er ei prøveordning for eit år og skal gjelde frå 1.8.2015. I same meldingssak vert det gjort nærare 

greie for kva tiltak som er gjort i høve uønska deltid dei siste åra.

Hordaland fylkeskommune har hatt ein intensjon om å få kartlagt uønska deltid denne våren. Sist det vart 

gjort ei slik kartlegging var våren 2013 som då viste at 28 % av dei som arbeider deltid i HFK ønskjer ein 

større stillingsprosent. Ei ny kartlegging av uønska deltid må sjåast i samanheng med det nye tiltaket om

intern utlysing og vil tidlegast bli gjennomført hausten 2015 når det nye tiltaket har fått verka ei stund. 

Tal frå årsmeldingane viser at det har vore ei positiv utvikling i reduksjon av omfanget av deltid i HFK dei tre 

siste åra 2012-2014, sjå tabell. Men framleis er talet noko høgt.

Tal deltidstilsette

2012 2013 2014

Totalt 1884 1698 1412

Kvinner 1333 1180   990

Menn   551   518   422


